
Vritta Kusumarpanam

வ்ரு’த்தகுஸுமார்பணம்

Vritta Kusumarpanam, a hymn to Vishnu and

a guide to Sanskrit Metres by G S S Murthy

பூர்வார்த⁴ம்

யோக³முத்³ராமுபாரூட⁴ம் நரஸிம்ஹம்ஹ்ரு’தி³ஸ்மரந் । (அநுஷ்டுப்⁴)
வ்ரு’த்தலக்ஷணஜிஜ்ஞாஸு: நாமஸங்கீர்தநம் ஹரே:॥ 1॥
குர்வந்நாப்நோத்வவக³மம் வ்ரு’த்தாநாம் லக்ஷணே ஜவாத் ।
இதி ஸஞ்சிந்த்ய யததே கர்துமேஷாம் க்ரு’திம் ஹ்ரியா ॥ 2॥
கோ³ரூருக்³ராமஸஞ்ஜாத: ஶேல்வபில்லைஸுதோऽல்பதீ: ⁴ ।
மூர்த்யுபாஹ்வ:ஶ்ரீநிவாஸ:ஸாவதா⁴நம் நிபோ³த⁴த ॥ 3॥
ப்ராரம்ப⁴காம்ஶா: ஶாஸ்த்ரஸ்ய பூர்வார்தே⁴ऽத்ர த³ர்ஶிதா: ।
ஹ்ரஸ்வாக்ஷரோச்சாரணாய ய: கால:ஸமபேக்ஷித:॥ 4॥
ஸ ஏகமாத்ராமித இத்யுச்யதே பூர்வஸூரிபி: ⁴ ।
தீ³ர்கா⁴க்ஷரமநுஸ்வாரவிஸர்கா³ந்தாக்ஷராணி ச ॥ 5॥
மாத்ராத்³வயமிதாநீதி ச்ச²ந்த:³ஶாஸ்த்ரே நிக³த்³யதே ।
ஸம்யுக்தாக்ஷரப்ரு’ஷ்ட²ஸ்த²ம் த்³விமாத்ரமிதி க³ண்யதே ॥ 6॥
ஹ்ரஸ்வாக்ஷரம் சேத்த்பாதா³ந்தே த்³விமாத்ரம் தத³பி ஸ்ம்ரு’தம் ।
ஏகமாத்ராமித: கால:லகு⁴ரித்யாத்³ரு’தைர்பு³தை:⁴ ॥ 7॥
த்³விமாத்ராப்ரமிதஸ்தாவத்³கு³ருரித்யபி⁴தீ⁴யதே ।
ச²ந்த³ஸாம் லக்ஷணம் வக்தும் ஸுகரம் ப⁴வதாதி³தி ॥ 8॥
அக்ஷராணி த்ரிஶ: பத்³யே கு³ம்பி²தாந்யாதி³த: க்ரமாத் ।
தமக்ஷரக³ணம் ப்ராஹு: வ்ரு’ந்த³ம் த்ர்யக்ஷரஸம்மிதம் ॥ 9॥
லக்⁴வாதி³ர்யக³ண: ப்ரோக்த: ரக³ண:லகு⁴மத்⁴யம: ।

லக்⁴வந்தஸ்தக³ணஶ்சாத²கு³ர்வாதி³ர்ப⁴க³ண:ஸ்ம்ரு’த:॥ 10॥
கு³ருமத்⁴யஸ்து ஜக³ண:கு³ர்வந்த:ஸக³ணோ ப⁴வேத் ।
நக³ண:ஸ்யாத்ஸர்வலகு⁴ர்மக³ணோ லகு⁴வர்ஜித:॥ 11॥
யத்ராவஶ்யோ விராம:ஸ்யாத் பத்³யவாசநகர்மணி ।
தத்ஸ்தா²நம் யதிமாஹு:ஸா பாதா³ந்தே நியதா ப⁴வேத் ॥ 12॥
யதிஸ்தா²நே பதா³ந்தஸ்ஸ்யாதி³திச்ச²ந்தோ³விதா³ம் மதம் ।
ப்ரத³ர்ஶ்யந்தேऽத்ரோத்தரார்தே⁴ ஹ்ரு’த்³யவ்ரு’த்தாநி காநிசித் ॥ 13॥
ஸமவ்ரு’த்தஸ்யாத்³யபாதே³ த்³ரு’ஶ்யதே வ்ரு’த்தலக்ஷணம் ।
யத்ராக்ஷரக³ணஸ்யாத்³யமக்ஷரம் க³ணஸூசகம் ॥ 14॥
“யஶஸ்விந்” யக³ணம் ப்³ரூதே “ரக்ஷ மாம்” ரக³ணம் ததா² ।
“த்ரு’ப்தோऽஸ்மி” தக³ணம் வக்தி “ஸததம்”ஸக³ணம் ததா²॥ 15॥
ப⁴க³ணம் “பா⁴ர்க³வ”பத³ம் ஸூசயத்யத்ர பஶ்யத ।
“ஜயந்த”பத³மேவம் ஹி ஜக³ணம் ஸூசயேதி³ஹ ॥ 16॥
ததா² “நிமிஷ”ஶப்³த³ஸ்து நிர்தி³ஶேந்நக³ணம் ஸ்துதௌ ।
“மாஜாநே” மக³ணம் ப்³ரூதே “ஹரே”லகு⁴கு³ரூ ததா²॥ 17॥
ஸ்தோத்ரே “விஷ்ணோ”ऽத²வா “ஶௌரே”கு³ருத்³வந்த்³வே ப்ரயுஜ்யதே ।
புநருக்திநிரோதா⁴ர்த²ம் யுஜ்யந்தேऽந்யபதா³நி ச ॥ 18॥
க்வசில்லகு⁴கு³ருத்³வந்த்³வம் கு³ருத்³வந்த்³வம் கு³ரு க்வசித் ।
ப்ரு’த²ங்நிர்தி³ஶ்யதே தத்ர ஹேதுர்யதிநிப³ந்த⁴நம் ॥ 19॥
பத்³யோத்தரார்தே⁴ த³த்தௌ ஸ்த: யதிர்வ்ரு’த்தஸ்ய நாம ச ।
கு³ணாஶ்ச வஸவஶ்சைவ முநயோऽந்யபதா³நி ச । 20॥
ஸங்க்²யாவாசீநி யுஜ்யந்தே யதிநிர்தே³ஶநே க்வசித் ।
ந ஸர்வேஷாம் து வ்ரு’த்தாநாம் லக்ஷணம் தி³ஶ்யதேऽது⁴நா ॥ 21॥
நிர்தி³ஶேத³ந்யவ்ரு’த்தாநி யதா²நிர்தி³ஷ்டமஞ்ஜஸா ।
பா³ல ஏவ யதா²ஶக்தி ச்ச²ந்தோ³வ்யுத்பத்திஹேதுநா ॥ 22॥

உத்தரார்த⁴ம்

த்ரு’ப்தோऽஸ்மி துஷ்டோऽஸ்மி ஜயந்த ஶௌரே (இந்த்³ரவஜ்ரா)
கோ³விந்த³ நாராயண க்ரு’ஷ்ண விஷ்ணோ ।

நாம்நேந்த்³ரவஜ்ரேதி வத³ந்தி லோகே
ச²ந்தோ³விதோ³ வ்ரு’த்தமித³ம் ப்ரதீச்ச²॥ 23॥

ஜயந்த துஷ்டோऽஸ்மி ஜயேஶ ஶௌரே (உபேந்த்³ரவஜ்ரா)
ரமேஶ லக்ஷ்மீஶ முகுந்த³ விஷ்ணோ ।

உபேந்த்³ரவஜ்ரேதி பு³தை:⁴ ப்ரதீதம்
ஸமர்ப்யதே பாத³யுகே³ தவாத்ர ॥ 24॥

ஶௌரே விஷ்ணோ ராம ஹே ரக்ஷ ஶார்ங்கி³ந் (ஶாலிநீ)
த்ராதாஸி த்வம் மத்ப்ரமாதா³ந் க்ஷமஸ்வ ।

பி⁴த்³யேதாதௌ³ தே³வ வர்ணைஶ்சதுர்பி: ⁴
ஶாலிந்யாக்²யம் வ்ரு’த்தமேதத்ப்ரதீச்ச²॥ 25॥

ரக்ஷ மாம் நிமிஷ ராம ஹே ஹரே (ரதோ²த்³த⁴தா)
க்ரு’ஷ்ண ஶார்ங்க³த⁴ர ராக⁴வ ப்ரபோ⁴ ।

ஆமநந்தி கவயோ ரதோ²த்³த⁴தாம்-
வ்ரு’த்தமேதத³து⁴நா ஸமர்ப்யதே ॥ 26॥

ரக்ஷ மாம் நிமிஷ பா⁴ர்க³வ ஶௌரே (ஸ்வாக³த)
ராம ஹே வரத³ கேஶவ க்ரு’ஷ்ண ।

ஸ்வாக³தேதி விதி³தம் கவிவ்ரு’ந்தே³
ஸந்நிதௌ⁴ தவ ஸமர்பிதமத்³ய ॥ 27॥

பா⁴ர்க³வ பா⁴வந பூ⁴ஷண ஶௌரே (தோ³த⁴கம்)
ஶ்ரீத⁴ர கேஶவ மோஹநமூர்தே ।

தோ³த⁴கமேததி³திப்ரதி²தம் போ: ⁴
ஸ்வீகுரு மாமவ ராக⁴வ விஷ்ணோ ॥ 28॥

த்ரு’ப்தோऽஸ்மி துஷ்டோऽஸ்மி ஜயந்த ஶௌரே (உபேந்த்³ரவஜ்ரா)
ஜநேஶ தோத்ராஸ்த்ர ஜயேஶ விஷ்ணோ ।

உபேந்த்³ரவஜ்ரா க்வசிதி³ந்த்³ரவஜ்ரா
நாம்நோபஜாதி: க்ரு’பயா ப்ரதீச்ச²॥ 29॥

பா⁴ர்க³வ விஷ்ணோ நிமிஷ யஶஸ்விந் (மௌக்திகமாலா)
பூ⁴ஷண ஶௌரே த³மய மமத்வம் ।

பூ⁴தயதிஸ்ஸ்யாதி³ஹ நரகாரே
மௌக்திகமாலாம் வரத³ க்³ரு’ஹாண ॥ 30॥

ரக்ஷ மாம் நிமிஷ ஜயந்த விஷ்ணோ (சந்த்³ரிகா)
ப்ரத்யஹம் விதர மந: ப்ரஶாந்திம் ।

அக்ஷரைர்ப⁴வதி யதிஸ்து ஷட்³பி: ⁴
சந்த்³ரிகாக்²யநவவ்ரு’த்தமவேஹி ॥ 31॥

ரக்ஷ மாம் நிமிஷ பா⁴ர்க³வ ஶௌரே (நந்த³ந)
புஷ்கராக்ஷ மது⁴ஸூத³ந க்ரு’ஷ்ண ।

நூத்நவ்ரு’த்தமிஹ நந்த³நநாம
ப்ரார்த²யே ப⁴வது தேऽமிதபோ⁴க்³யம் ॥ 32॥

ஜயந்த த்ரு’ப்தோऽஸ்மி ஜயேஶ ராம ஹே (வம்ஶஸ்த²ம்)
முகுந்த³ கோ³விந்த³ ரமேஶ மத்⁴வரே ।

வத³ந்தி வம்ஶஸ்த²மித³ம் புராதநா:
ஸமர்பயாம்யத்ர தவாங்க்⁴ரிபங்கஜே ॥ 33॥

ஸததம் ஸுமதே ஸத³யம் ஸஹஸே (தோடகம்)
மம மந்த³மதிம் மம தா⁴ர்ஷ்ட்யமஹோ ।

கத²யந்தி ஹி தோடகமேததி³தி
ப்ரதி²தா: க்ரு’பயாநுக்³ரு’ஹாண ஹரே ॥ 34॥

நிமிஷ பா⁴ர்க³வ பா⁴வந ராம ஹே (த்³ருதவிலம்பி³தம்)
வரத³ கேஶவ மாத⁴வ ரக்ஷ மாம் ।

த்³ருதவிலம்பி³தமத்³ய மயார்பிதம்
ஸத³யமத்³ய க்³ரு’ஹாண ப³லாநுஜ ॥ 35॥

த்ரு’ப்தோऽஸ்மி துஷ்டோऽஸ்மி ஜயந்த ராம ஹே (இந்த்³ரவம்ஶா)
கோ³விந்த³லக்ஷ்மீஶ நமாமி மத்⁴வரே ।

ப⁴க்த்யேந்த்³ரவம்ஶாக்²யமித³ம் க்ரு’தம் மயா
ஸ்வீக்ரு’த்ய மாம் பாஹி க்ரு’பாபயோநிதே⁴ ॥ 36॥

யஶஸ்விந் யதே²ஷ்டம் யதீ³த்த²ம் யதேऽஹம் (பு⁴ஜங்க³ப்ரயாத)
கவித்வே க்ஷமஸ்வ ப்ரபோ⁴ வேங்கடேஶ ।

பு⁴ஜங்க³ப்ரயாதே மதீ³யம் ப்ரயாஸம்
ப்ரதீச்சா²த்ர தோ³ஷாநஶேஷாந்க்ஷமஸ்வ ॥ 37॥

நிமிஷ யஶஸ்விந் நியம யதேऽஹம் (குஸுமவிசித்ரா)
மம கவிதாயா குஸுமமகிஞ்சித் ।

தவ பத³யுக்³மே ஸபதி³ நிதா⁴தும்
விதரது தோஷம் குஸுமவிசித்ரா ॥ 38॥

ராம ஹே ரக்ஷ மாம் ரம்ஹஸா ராவிணம் (ஸ்ரக்³விணீ)
க்ரு’ச்ச்²ரக³ர்தே க³தம் ஶ்ரீநிதே⁴ மத்⁴வரே ।

பண்டி³தா மண்டி³தா:ஸ்ரக்³விணீம் மந்வதே
வ்ரு’த்தமேதத்ப்ரபோ⁴ ஸ்வீகுரு ப்ரார்த²யே ॥ 39॥

ஸததம் பா⁴ர்க³வ ரக்ஷ மாம் யஶஸ்விந் (மது⁴ரா)
ஸத³யம் ஸாந்த்வய து:³கி²தம் க்ரு’பாலோ ।

மது⁴ராக்²யம் நவமர்பயாமி வ்ரு’த்தம்
யதி³ஹ்ரு’த்³யம் ந ப⁴வேத்ததா³க்ஷமஸ்வ ॥ 40॥

மாஜாநே நிமிஷ ஜயந்த ரக்ஷ மாம் போ: ⁴ (ப்ரஹர்ஷிணீ)
கம்ஸாரே வரத³ ரமேஶ ராம ஶௌரே ।

ப்ரோக்தம் யத்³பு⁴வநயதி: ப்ரஹர்ஷிணீதி
ப்ரேம்ணா தே பத³யுக³ளே ஸமர்பயாமி ॥ 41॥

நிமிஷ பா⁴ர்க³வ ஜயந்த ஜநேஶ போ: ⁴ (மத³நிகா)
வரத³ கேஶவ ரமேஶ ஹரே ப்ரபோ⁴ ।

அபி⁴நவம் தவ பதே³ऽத்³ய நிவேஶிதம்
மத³நிகாக்²யமிஹ வ்ரு’த்தமதோ⁴க்ஷஜ ॥ 42॥

த்ரு’ப்தோऽஸ்மி பா⁴ர்க³வ ஜயந்த ஜயேஶ ஶௌரே (வஸந்ததிலகா)
கோ³விந்த³ கேஶவ ரமேஶ ரதா²ங்க³பாணே ।

க்²யாதம் வஸந்ததிலகேதி கவிப்ரதா⁴நை:
வ்ரு’த்தம் ப⁴வத்பத³யுகே³ऽத்³ய ஸமர்பயாமி ॥ 43॥

நிமிஷ ராம விஷ்ணோ ரக்ஷ மாம் ரம்யமூர்தே (ப³த³ரிகாக்²ய)
ஶமய காமபா³தா⁴ம் து³ர்ப⁴ராம் ஸத்வரம் மே ।

ப³த³ரிகாக்²யவ்ரு’த்தே ஸப்தவர்ணைர்யதி:ஸ்யாத்
இத³மபூர்வமீஶ ப்ரார்த²யே ஸ்வீகுரு த்வம் ॥ 44॥

நிமிஷ நியம விஷ்ணோ ரக்ஷ மாம் ராம ஶௌரே (மாலிநீ)
வரத³ஸுக²த³ ப⁴க்தம் பஶ்ய மாம் ஸத்யவாக்ய ।

யதிரிஹ வஸுஸம்ஜ்ஞா மாலிநீதி ப்ரஸித்³த⁴ம்
தவபத³யுக³ளேऽஹம் வ்ரு’த்தமார்தோऽர்பயாமி ॥ 45॥

யதேऽஹம் மாஜாநே நிமிஷ ஸததம் பா⁴ர்க³வ ஹரே (ஶிக²ரிணீ)
கவித்வே வைது³ஷ்யம் ந மயி ஸுதராம் யாத³வபதே ।

யதி:ஷட்³பி⁴ர்வர்ணைரிஹ ஶிக²ரிணீவ்ரு’த்தமது⁴நா
ப்ரதீச்சே²த³ம் விஷ்ணோ பரிஹர மதீ³யாநக⁴க³ணாந் ॥ 46॥

ஜக³த்ஸு ஸததம் ஹரே நியம ராம ஹே ரக்ஷகா: (ப்ரு’த்²வீ)
ப⁴வந்தி ந ப⁴வத்³விதா: ⁴ ப்ரணதபாலநே ஜாக³ரா: ।

ரமேஶ பு⁴வி கத்²யதே பு³த⁴ஜநேஷு ப்ரு’த்²வீதி யந்-
மயாத்ர ஹி ஸமர்ப்யதே யதிரிஹாஷ்டவர்ணை: ப்ரபோ⁴ ॥ 47॥

ஶௌரே விஷ்ணோ ஶார்ங்கி³ந் நிமிஶ ஸுமதே பூ⁴ஷண ஹரே (ஸம்ரம்ப⁴ம்)
த்³ரு’ப்தம் மத்தம் து³ஷ்டம் ஶமத³ஸுருசே மாமவ விதோ⁴ ।

வ்ரு’த்தம் ஸம்ரம்பா⁴க்²யம் ரு’துயதியுதம் ஸ்வீகுரு நவம்
ப்ரீத்யை பூ⁴யாத்தேऽதோ³ வரத³ கருணாப்³தே⁴ நரஹரே ॥ 48॥

விஷ்ணோ ஶௌரே நிமிஷஸததம் ரக்ஷமாம் ராம தா³ஸம் (மந்தா³க்ராந்தா)
ப்ரஹ்வம் ப⁴க்தம் ரகு⁴வர ஹரே தே³வ காருண்யமூர்தே ।

மந்தா³க்ராந்தேத்யபி⁴ஹிதமித³ம் வ்ரு’த்தமாஸ்வாத்³யலாஸ்யம்
த்வத்பாதா³ப்³ஜே முநியதியுதம் ந்யஸ்ய ஶாந்திம் வ்ரஜாமி ॥ 49॥

ஶௌரே விஷ்ணோ யஶஸ்விந் நிமிஷ ஸுமதே பா⁴ர்க³வ ஹரே (மந்தா³ர)
பஶ்சாத்தாபாத்ப்ரத³க்³த⁴ம் வரத³ க்ரு’பயா பாரய ப⁴வாத் ।

ப்ரோக்தம் மந்தா³ரநாம்நா முநியதியுதம் ஸ்வீகுரு நவம்
பூ⁴யாத்துப்⁴யம் முதா³ர்த²ம் ஸஹ்ரு’த³யஹிதம் மாத⁴வ விபோ⁴ ॥ 50॥

மாஜாநே ஸததம் ஜடோ³ऽஸ்மி ஸுமதேऽத்ரு’ப்தோऽஸ்மி தப்தோऽஸ்மிபோ:⁴
(ஶார்தூ³லவிக்ரீடி³த)

ஶாந்திம் தே³ஹி ப⁴வத்கடாக்ஷஸலிலைர்மத்³விக்³ரஹம் ஸ்நாபயந் ।
வர்ணைர்த்³வாத³ஶபி⁴ர்யதிர்நியமிதா ஶார்தூ³லவிக்ரீடி³தே

வ்ரு’த்தேऽஸ்மிந் ப⁴வதே ஸமர்பிதமித³ம் லக்ஷ்மீப்ரிய ஸ்வீகுரு ॥ 51॥

விஷ்ணோ ஶௌரே யஶஸ்விந் நியத நியம தே தே³வ த்ரு’ப்தோऽஸ்மி தா³ஸ:

(ஸ்ரக்³த⁴ரா)
கம்ஸாராதே விதா⁴த: மது⁴மத²ந ஹரே சக்ரபாணே த³யாலோ ।

யஸ்மிந் த்³வி:ஸ்யாந்முநியதிநியம:ஸ்ரக்³த⁴ரேதீரிதே போ: ⁴
தத்த்வத்ப்ரீத்யை க்ரு’பாலோ தவபத³யுக³ளே ஸாத³ரம் நிக்ஷிபாமி ॥ 52॥

ஸுமதே ஸததம் ஜயந்த போ: ⁴ ஸத³யம் பா⁴வந ரக்ஷ மாம் ஹரே । (லலிதா)
லலிதேதி பு³தை⁴ருதா³ஹ்ரு’தே தவ நேத்ரத்³யுதிபாதமாதி³ஶே:॥ 53॥
வரத³ நிமிஷ ரக்ஷ மாம் யஶஸ்விந் (புஷ்பிதாக்³ரா)

நியம ஜயந்த ஜநேஶ ராமப⁴த்³ர ।
தவ பத³யுக³ளே நிவேஶ்ய ப⁴க்த்யா

த்³ரு’ட⁴சரணாம் ப்ரணமாமி புஷ்பிதாக்³ராம் ॥ 54॥
வ்ரு’த்தகுஸுமாநி தவபத³யுக³ளே ப⁴க்த்யா ஸமர்பிதாநி ஹரே । (ஆர்யா)
ஸ்வீகுர்வகிஞ்சநந்ரு’ணாஸுரபி: ⁴ப்ரஸரது தவ கருணயா ॥ 55॥
இதி வ்ரு’த்தகுஸுமார்பணம் ஸமாப்தம் ।

